
Zon 14










Met ne Zon arim nanep ravat hezap neti epov ev

menamoh. Met dari lesuz togu honet ravat
pinan honeo hezavoz aban nari kaev

ravat kakamao etamahan
pi darim revah avat

enizamahan dari rez
kek tat tovai sameg.




Met ne Godiz netiv lesuz ba ou batooh-pov

anarabon manovai emoohon aban nari kaev
ravat ne navat ev iv have ahovoz

lopotak ham tit nataz
abatao Patmos poek

boutitak navat emat
kakam zeimakeh
nemerizahan ne ev

hez.




Pot nanovaiam Godiz Pul Tinap kezavonan neeti erat
bat nehelahan etehon ahopuz tek tinat hehaek nap
poek toutat heh.

Pot haovaiam ne hatevetehon abarah hehari, ma
hamarah hehari, ma hamaraz irih hehari, ma iv
havenik hehari, paru nap amauam
nakez, on mapori daa epes hahan
ne hateveteoho, "Met pi tek
tinatak toutat hezapur sipsip rop
kez ahovonan pohao het hepan.
Tapanen dari
parupimaz bin
ravat parupim
abatavokaro
ba aho
batoval
sohok.”




Tahan God Zerusalem zei potaz zut magei tinat
meehan abarahanan erah. Met zei erah-pot nari an
tohaip pim abup bapanez hat redeo tin tat hezavoz zut
hehan ne eteoho. Met Godiz tek tinatakanan ne aho
nao epat hah, “Petev God anaraboz nharavatak

hepanez hat ¥

zei okat N

. \\ o
meehan er AN
horahaek, pi

parumaz korav _
ahop ravat hepanen "
paru pim irih het
tinam sat em tohot
hepan.”




Met enzol pop iv tin narin amun nanairahan ne
eteoho. Met iv pori paru holat nohopanez pori pohao
tin het hepanezari ok, Godir pim sipsip ropuz tek tin
toutat hez-potakanan berevat er horat tin pen hat
hehari, Zerusalem zei tin potaz nonoroh eroohan, pim
okat epat anarab zi nohot pohao tin het hepanez pon
ulon badat heh.




Met Godiz alizao al tezahan sipsip ropuz alizao it ramu
ahonadez zut al tezat heh, povoz gitapur nonis
berevat naman, on am heh.

Met zel tin potak tairari hori povor kao tamahari, ma
netl moregan hamahari rekot nalokotu, ma God pel
hori tairaniz zait nat hez-pon
poek naoraetu, on anarab
tairariz abatan pohao het
hepanez sipsip rop pim
tepatak hamenahan
nez-nen pori poek
okat pinan honeo
nepanezat heh.




“Met parum batam inir zakep
tooh-pon, ma hononai mod
tairan tooh-pon God map bavon
batapanen anarab pori maot
nanomott, ma hononai mod nao

natotu, on paru bin ravat tinam
hepan.”




Met zei tin potak hori tamahanir balatak hameg-potuz
God kaev ravat hezag, potu poek rekot naketu. Met
zel potak Godir pim sipsip rop tek tinatak toutat hezan,
God pim anarab parum taevanik pim abatao
menapanen hepanez
pori piin etet paru
pim hahopanezat
metohot hepan.




Tahan anarab hamarah korav ahori ravat het nhomaharir
parum irih goe het homah-pori paru mapori tek tin potaz
nakoe pim havasik rouvat hehan ne eteoho. Met pori
hehan paru tepanik anaraboz tovali emooh-nonairnai
potu menahan heh-pon barah hat reko hat
etehapuh tep modatak anarab pohao het
nepanezariz abatan menahan
neh-pot amun barah
nat reko hah.
Tahapuh anarab
mapori parum tovai
emoohavoz tep ponik
menahan hehaek, etet an
tat han tinavor horiv
manovai sooh.




Met pohao het hepanezariz abatan menahan hez-tep
potak tairariz abatan namen heh-mapori it ahonadek
bat bahavoe tat betehan sat heh. Met itinadek sah-pori
mamog hanomabh, on itinadek betehan sat mamog
nomahavoz zut paru maot tat, pohao hori
ravat hepanezat ravat heh. Met pori
betehan sahan met homamahariz
pulihol sat hez-zel
POS, ma anarab
nomookaz hahan
hez-kez pov amun
itinadek betehan nadat
bon tahan anarab maot
nanomotuz pov ou ravah.
Pot tahan ne eteoho.




Met Godiz Pul Tinapur lesuz an nodepuz zut dari
anarab ravat hezari epat hameg, “Ni erekez dei zait
teg.” Ma tairari neti menoh-epovon hatevetehopanez
pori amun, “Ni em,” pot hahopan. Met ari tairari ivovoz
etohopanen het nohopekez zait tat hezari God ivov

holat
1 anohopanen
\A ari nohot
\) -u pohao

tin het

hepek.

Met God ari

hamarah hezariz
zakepiv ahoam tahapuh ne pim ro nenap
nemeehan eroh. Met tairaiz nemeehan

emoh hometunei, on anarab tairari

nemaz homeo badae batat hepanez

pori tokat nomat hori naravotu, on

pohazao tinam het hepan,
povoz homet
CINEERER
eroh.




Roma 3:23
Met non anamoh-epooroz kapot epat hez. Met dari
Zudaholor anarab patari dari mapori hori ahon tovai
emohot Godiz alizavok sat hekaz bapap tat hegiek tairari
lesu Kristoz homeo badae batat hez-poriz God epat
homeamah, Met nem anarab tinari ravat ok hez,
pot homeamah.

Roma 6:23
Met rotap anarab hori tamahari han horiv bovai
sohopanezaek nomat hori ravapan, on darim Amip lesu
Kristo homahan pinan honeo ravegivoz homet,
God darihd nao nametaek pohao tin het hekaz pov
amauam anahan hez.

lbru 9:27
Met ari hodad, dari anarab mapori honep honep honerah
nomamegiek, tokat God nevok evizapan.




Epesas 2:8,9
Met darimauho gog tin nao toogin masakao anat enizah
bon, o God pimauho masak aho pov amauam anat
enizahan Kristoz homeo badae bateg-porah pimeri maot
ba avatah. Povoz darimauz tameg-navoz homet darim
abatan rekot bat hel navatotu.

Roma 10:9,10
Met ni tairap nim loporih Kristo homahan God baval
hah-pov barotap batat nim gizasikanan, “lesu pop pi hem
ahop ok,” pot modarin ourah manooke, povoz pimop ba
havatapanen ni pohao tin het hekez nonoroh sooke.
Met rotap darim loporizaroh pimaz homeo badae batat
honep honep, “lesu nem ahop ok,” pot modarin ourah
manamegin God darimaz, “Paru nemeri han horiv
navotuzari ok,” pot hamah.




Zon 3:16,17

Met God ari hamarah hezariz zakepiv ahoam tahapuh ne
pim ro nenap nemeehan eroh. Met tairaiz nemeehan emoh

hometunei, on anarab tairari nemaz homeo badae batat
hepanez pori tokat nomat hori naravotl, on pohazao tinam
het hepan, povoz homet nemeehan eroh. Met God ne pim

rop ari anarab nevok evizat haniv etomaz nemeehan ev

hamarah naer, on ari maot pimeri ba avatomaz hat
nemeehan eronh.




1 Zon 5:11-13
Met Godiz neti rotap bat hekazao ev, Met pim rop meehan
ev hamarah erat nhomahaek, pi dari pohazao tin het hekaz
kapot ravat hez. Met paru tairari ro popunan honeo het sat
em tamah-pori tokat paru pohazao tin het hepanez
nonoroh samah, on paru mod tairari pinah honeo
nakez-pori non tin pooroh paru nas. Met neti
menamoh-epeniz kapot arin bar anomaz ev toh. Met ari
Godiz ropuz fetiv bat hezari rotap pohazao tin het hepekez
nonoroh hasameg, met gano ari pot hodad nat hepek
hezavoz homet ne ev menamoh.

